U tiempu ra fiesta pupulari
Ogni matina quieta e sistimata

Vogghiu campare nnà strata scumminata

Ra città cu chiù culuri ri la vita

Ra città ca nni mancia u ficatu tra i rita
Parravamu cu cristiani senza paruola

Boni pì pigghiarisi l’unura
I fieste fatti chi picciuli ra genti
I facci stampati nnì mura chiù fitienti
Si quaccunu vi futtiu ca scusa i campare
Lassatelu currere tra i chianti ru maestrali

Pì accrisciri cu l’impegnu sta juoirnata

Pidalate tutt’insiemmula sta sirata

E u tiempu ra fiesta pupulari
ballate supra a vustra dursali
inchiti i bici ri fimmini e ri sali
Ca rumani putissi canciare

Pì viviri si nnì fannu cariri a una a una
Cuntamunni a partienza e nnà passiata

E stamu tutt’insiemmula stritti stritti

Accussì starannu tutti zitti

Chiddi chi machinuni, chiddi chi muturazzi

Nnì pigghianu ppì fuoddi o ppì pazzi

Se nnì virinu in mille pà strata

E un sannu ca a bici va apprizzata

Micheluzzu murritia ca tecnologia,

cu cunta i storie c’a vissutu pidalannu

nun sulu i ruminiche ri maggiu

in austu cu l’acqua che è miraggiu

E u tiempu ra fiesta pupulari

ballate supra a vustra dursali

inchiti i bici ri fimmini e ri sali

Ca rumani putissi canciare

Cu acchiana Monti Piddirinu

Cu ci va a travagghiari

Cu canusci fimmini e viuolienza
Cu sparagna in binzina e deficienza
Tardu ti canusciu Paliermu
Ma unnè tardu ppì sugnare

Nnù gruppu ri nuostri ciclisti 

L’urtimu è u chiù bravu a ossirvari

E u Prisiriente, ra Ripubblica italiana

Nnì riette nà bedda medagghia

Nnù lustru ri centocinquant’anni

Pì primiarinni p’u fruttu ri sti anni
Io riggrazziu ddu picciuttu ‘ngegnusu

I mè amme, u manubriu e u prisiriente

Ppì passiate in Paliermu, r’estate e r’invierno

E u calure vivu ra me giente

E u tiempu ra fiesta pupulari

ballate supra a vustra dursali

inchiti i bici ri fimmini e ri sali

Ca rumani putissi canciare

